
Svar på høyring om endringar i energilova 

Post- og teletilsynet (PT) viser til høyringsbrev datert 10.1.2011 frå Olje- og energidepartementet 
om endringar i energilova og enkelte andre lover. Tilgjengeleg kraft er eit grunnleggande premiss 
for elektronisk kommunikasjon (ekom), og ei sikker kraftforsyning med effektiv beredskap vil difor 
ha direkte positiv innverknad på ekomsektoren. 

PT stiller seg generelt positiv til dei føreslåtte endringane, og registrerer spesielt at det er foreslått 
innført ei ny føresegn for sikring av fortsatt levering ved konkurs hos konsisjonær. Denne 
føresegna svarar i stor grad til § 2-11 i ekomlova som omhandlar sikring av fortsatt levering ved 
konkurs hos ekomtilbydar. PT vil likevel peike på ein skilnad, nemleg at konkursføresegna i 
ekomlova sett krav om at tilbydar på førehand skal legge planar for sikring av fortsatt levering ved 
konkurs, medan dette kravet ikkje eksplisitt kjem fram av den foreslåtte konkursføresegna i 
energilova. Slikt planverk kan likevel, slik PT les forslaget til ny § 9-2 andre ledd, bli påkravd 
gjennom vedtak. 

Med vennleg helsing 

